
SCRIPT OF EVENING  GOJRI  NEWS BULLETIN 16MAY 2026 
1700HRS 

2026مئی  16اوننگ گوجری  نيوز  بوليٹن  
************************ 

 يوه  آکاشوانی  جموں  ہے  ظفر  اقبال تے  نصرت تيں  خبر سُنو۔ 
********************* 

HEADLINES 
۔جموں  کشمير  حکومت  نے  راجوری  تے  بارہمولہ  ضلاع   واسطے  صفائی  گا  بُنيادی  ١
کروڑ  روپيہ  توں  متی  رقم  غا  پروجيکٹاں    72ڈهانچہ  نانہہ  مضبوط  بنان  واسطے   

 نانہہ  منظوری  دے  دتی  ہے۔ 
واسطے  ڈيجيٹل  خود  شماری  غو  عمل  کل  پورا  جموں  کشمير     2027۔مردم  شماری٢

بجے  کهُلے  غو۔  6مانہہ  شروع  وے  گو۔واضع  ره  جے يوه  پورٹل   کل  سويرے  
۔جموں  کشمير  پوليس  نے  بارہمولہ  مانہہ  متعدد  مقامات  ور  چهاپہ  ماری  کی تے  بين  ٣
تنظيم  جماعت  اسلامی  سنگ  منسلک  مجرمانہ مواد  نانہہ  ضبط  کيو۔    

ستيش  شرما  نے  سرينگر  مانہہ  ٹانگہ  غی  سواری  لی  تے     ۔وزير  ٹرانسپورٹ  ۴
 ايندهن  غا  تحفظ  واسطے  وزير  اعظم  غی  کہی  وی  گل  ور  عمل  کرن  بارے  کہيو۔ 

۔  راجوری  ضلع  مانہہ  جنگلی  سبزی  کهان  تيں  ايک  افراد  غی  موت  واقع  ہوئی   ۵
ديگر  اسپتال  مانہہ  علاج۔و۔معالجہ  واسطے  پرتهی  کيا  گيا  ہيں۔  7تے  

******************** 
CM  WATER  MANAGEMENT 

وزير  اعلی  عمر  عبدالله نے  بارہمولہ  تے  راجوری  ضلاع  واسطے  استعمال  شده  پانی   
علاقہ    غا  انتظام  غا  منصوباں  نانہہ  منظوری  دے  دتی  ہے  تانجے  مرکزی  زير  انتظام

مانہہ  صفائی  غا  بنيادی  ڈهانچہ  نانہہ مضبوط  کيو  جاسکے  تے  گنده  پانی  توں  متعلق  
للکاراں  سنگ  نميڑو  کيو  جاسکے،  وزير  اعلی  گا  دفتر  تيں  ملی  جانکاری  غے    

لکه  روپيہ  لاگت  آوے  غی  جدکہ  راجوری    96کروڑ  37مطابق  بارہمولہ  پروجيکت  ور 
لکه  روپيہ  غی  منظوری  دے  دتی  ہے۔قابل  ذکر  ہے  جے    43کروڑ  34پروجيکٹ    ور

صد  گنده  مواد  گا  سائنسی  علاج  نانہہ  يقينی  بنانو  آبی  ذخائر  غی   ان  منصوباں گو  مق
آلودگی  نانہہ  روکنو  تے  ان  علاقاں  مانہہ  صحت  عامہ  تے  زندگی  گا  حالات  نانہہ   

نماياں  طور  ور  بہتر  بنايو  ہے۔  پروجيکٹاں گا  بُنيادی  پہلواں  ور  روشنی  کہلتا  واں   
 شہری  ماحولياتی  انجنئرنگ  محکمہ  گا  ايک  عہدے  دار  نے  اس  طرح  کہيو۔۔۔۔۔۔۔۔۔۔۔۔ 

******************** 
SELF  ENUMERATION 

غے   تحت  ڈيجيٹل  خود  اندراج  غو  عمل  کل    2027جموں  کشمير  مانہہ  مردم  شماری 
تيں  شروع  وے  غو۔  لوک  سرکاری  مردم  شماری  پورٹل غے  ذريعے  گهر  بيٹهے  اپنی  

بجے  تيں  فعال  وے    6معلومات  آن  لائين  درج  کرسکيں  گا۔  يوه  پورٹل  کل  سويرے  
مئی  توڑی  دستياب  رے  غی  تانجے  عوام  آسانی  تيں  اپنا  گهراں    31گو۔  ياه  سہولت

غی  تفصيلات  جمع  کر سکيں۔  حُکام  نے  لوکاں  تيں  اپيل  کی  ہے  کہ  وه  برح  چڑه   
  2026غو  حصو  ليں  تے  درست  معلومات  فراہم  کريں۔ڈيجيٹل  مرحلہ  تيں  بعد  يکم  جون

تربيت  يافتيہ  عملہ  کہر   کہر  جا  غے  مردم  شماری  غو  کم    توڑی  2026جون 30تيں 



انجام  ديں  گا۔  اج  پريس  کانفرسن  تيں  خطاب  کرتا  واں   ڈی۔سی  رام  بن  محمد  الياس 
خان  نے  اس  طرح  کہيو۔۔۔۔۔۔۔۔۔۔۔۔۔    

******************* 
BARAMULLA  SEARCHES 

جموں  کشمير  پوليس  نے  اج  بارہمولہ  ضلع  گا  بکه  بکه  علاقاں  مانہہ  کالعدم  تنظيم    
جماعت  اسلامی  غے  خلاف  درج  يو۔اے۔پی۔اے  مقدمہ  گا  سلسلہ  مانہہ  تلاشی کاروائياں 

نانہہ   انجام  دتو۔  سماجی  ميڈيا  ور  ايک پوسٹ مانہہ  سوپور  پوليس  نے   دسيو  کہ    
کاروائی  غے  دوران  تنظيم  تيں  متعلق  قابل  اعتراض  مواد  تے  لٹريچر  برآمد کيا گيا۔ 

اسے  دوران، ايک  ہور  بڑی  کاروائی  مانہہ  سوپور  پوليس  نے  کل  ايک  اشتہاری  ملزم  
غی  غير  منقولہ  جائيدار  ضبط  کی،  جہيڑو  پاکستان  تيں  چلن  آلا  حزب  المجاہدين    

شت  گرد  نيٹ  ورک  تيں  وابستہ  تهو۔  حُکام  غے  مطابق،  ملزم  غير  قانونی  طور  ور  دہ
سرحد  پار  جا  غے  اسلحہ  غی  تربيت  حاصل  کر چُکو  تهو  تے  کئی  براں  تيں  قانونی   
کاروائی  تيں  بچ  رہيو  تهو۔  حُکام   نے  کہيو  کہ  علاقہ  مانہہ  دہشت  گرد  نيٹ  ورک    

تے  انُ  گا  معاون  نظام  غے  خلاف  کاروائی  مسلسل  جاری  ہيں  تانجے  حفاظتی   
 اقدامات  نانہہ  مزيد  مضبوط  بنايو  جاسکے۔ 

******************** 
RLY  BRIDGE  RESTORED 

ماه  گا  لمبا  انتظار  غے  بعد  انُ  جموں  پٹهانکوٹ  غے  بشکار  ٹرين  آپريشن  بغير    8
غی   17کسے  رُکاوٹ  غے  چل  سکے  غی  کيونجے  ريلوے  نے  دريائے  راوی  پلُ  نمبر

مرمت  غو  کم   ريکارڈ  وقت  مانہہ  مکمل  کرليو  ہے۔  ريلوے  گو  دعوو  ہے  کہ  اس    
توں  خطہ  غا  تمام  برا  پلُ  انُ  مکمل  طور  ور  کم  کررہيا  ہيں ۔اس  توں جموں  ڈويزن   

مانہہ  ريل  غا  وقت  غی  پابندی  تے  رابطہ  مانہہ  نماياں  بہتری   آن  غی  امُيد  ہے ۔   
لکهن پور  تے  مادوپور  غے  بشکار  ريلوے  ٹريک  نانہہ  جُز  وی  طور  ور  بند  کردتو   

غی  رات  دريائے  راوی  مانہہ  تباه  کُن  سيلان  غی    2025اگت   26و  کيونجے  کيو  ته
غا  ستوناں   بچوں  ايک  اکُهڑ  گيو   تهو۔  17وجہ  توں  پلُ  نمبر  
**************** 

SATISH  TANGA  RIDE 
پائيدار  سفر  نانہہ  فروغ  دين  غی  ايک  مثال  قائم  کرتا  واں ،  ٹرانسپورٹ  وزير  ستيش  

شرما  نے  اج  سرينگر  مانہہ  گهوڑا  گاڑی  يعنی  ٹانگہ  غی  سواری  کی ۔ يوه  قدم  وزير   
اعظم  غی  سادگی  اختيار   کرن  تے  ايندهن  بچان  غی  اپيل  غے  تحت  چايو  گيو،  جد    

يا  ہيں ۔  انُہاں  نے  لوکاں  تيں  وی   کہ  دنيا  بهر  مانہہ  توانائی  غے  مسائل  بده  رہ
ماحول  دوست  ذرائع  اپنان  غی  ترغيب  کی  تانجے  ايندهن  غی   کهپت  کہٹ  ہوسکے۔   
اس  موقع  ور  وزير  نے  کہيو  کہ  ٹانگہ،  گڈياں  غو  ايک  اچهو  متبادل  ہے ۔تے  اس   

تيں  ماری   ثقافت  تے  ماحول  دواں  نانہہ  فائدو  پُجے  غو۔  انُہاں  نے  ٹانگاں  نانہہ   
دوباره  تيں  فروغ  دين ، تے  برقی  گڈياں  نانہہ  اپنا ن  غی  ضرورت  ور  زور  دتو۔اس   
قدم  نانہہ  پائيدار  زندگی  تے  ذمہ  دار  طرز  عمل  غی  جانب  ايک   مثبت  قدم  گا  طور   

ور ،  سہرايو  جارہيو  ہے۔سواری  کرن  تيں  بعد  ذرائع  ابلاغ  سنگ  گل  کرتا  واں  وزير   
 ستيش  شرما  نے  اس  طرح  کہيو۔۔۔۔۔۔۔۔۔۔۔۔۔۔ 

****************** 
RAJOURI  HOSPITALIZED 



راجوری  گا  کوٹرنکہ  سب  ڈويزن  مانہہ  جنگلی  سبزی  کهان  تيں  بعد  مشتبہ  فوڈ   
پوائزنگ ،  غا  ايک  واقع  مانہہ  ايک   شخص  غی  موت  ہوگئی  ہے  جد کہ  بچاں  سميت  

ديگر  افراد  نانہہ  اسپتال  مانہہ  داخل  کرايو  گيو  ہے۔  مارا  ضلع  نمائنده  غے  مطابق  7 
يوه  واقعيو  موہرا  گراں  غا  دو  خانداناں  غے  نال  پيش  آيو  ہے ،  جنہاں  نے   جُمعہ    

افراد  غی  طبعيت  خراب    8آلے  تہاڑے  جنگلی  سبزی  کهائی  تهی۔  شام  توڑی  تمام   
ہوگئی  جس  تيں  بعد  انُہاں  نانہہ  پہلاں  کميونٹی  صحت  مرکز  کنڈی  منتقل  کيو  گيو  تے  

سالہ  محمد  حسين  علاج     58بعد  مانہہ  گورنمنٹ  ميڈيکل  کالج  راجوری  پهيجيو  گيو۔ 
غے  دوران  انتقال  کر  گيا ،  جد  کہ  ديگر   افراد  گو  علاج  جاری  ہے۔ حُکام  نے  واقعہ  

غی  تحقيقات  شروع  کردتی  ہے۔  آکاشوانی  گا  خبراں  آلا  شعوبہ  سنگ  گل  کرتا  واں     
 جی۔ايم۔سی  راجوری  غا  پرنسپل  ڈاکٹر   اے۔ايس۔ بهاٹيہ  نے  اس  طرح  کہيو۔۔۔۔۔۔۔۔۔۔۔ 

******************** 
Dy  CM  VISIT 

نائيب  وزير  اعلی  سريندر  کمار  چودهری  نے  اج  جموں  غا  چک  بهوال  مانہہ   
گورنمنٹ  کالج  آف  انجنئيرنگ  اينڈ  ٹيکنالوجی  غو  دورو  کيو  تے  جاری  ترقياتی کماں   

تے  اداره  جاتی  سہوليات  غو  معائينو  کيو۔  دوره  غے  دوران  انُہاں  نے  معياری   
ڈهانچہ  پروجيکٹاں  گا  بروقت  تکميل  تے  طلبہ  واسطے  ايک  مضبوط  تعليمی  ماحول   

پيدا  کرن  غی  اہميت  ور  زور  دتو۔ نائيب  وزير  اعلی  نے  کيمپس  غا  بکه  بکه  بہتری   
بارے  جاری  کماں  غو  وی  جائيزو  ليو۔قابل  ذکر  ہے  جے  يوه  دورو  تعليمی  اداراں   

ان  تے  اس  گل  نانہہ  يقينی  بنان  ور  حکومت  غی  توجہ  نانہہ  اجُاگر   نانہہ  بہتر  بن
کرے ، کہ  طلبا  نانہہ  پورا  خطہ  مانہہ  جديد  تے  اچهی  طرح  سنگ  ليس  کيمپس  توڑی  

رسائی  حاصل  ہوسکے۔     
****************** 

WORLD  DENGUE  DAY 
عالمی  يوم  ڈينگی  گا  موقع  ور  محکمہ  صحت  نے  راجا  سکه  ديو  سنگه  ضلع  اسپتال  

پونچه  مانہہ  ايک  بيداری  پروگرام    منعقد  کيو  تانجے  لوکاں  نانہہ  ڈينگی  تيں  بچاؤ    
تے  اس  ور  قابو  پان  گا  طريقاں   غا  بارا  مانہہ  آگاه  کيو  جاسکے۔  طبی  ماہرين  نے   

صفائی   ستهرائی  برقرار  رکهن ،  پانی  جمع  نہ  ہون  دين  تے  بر  وقت  علاج  غی   
اہميت  ور  زور  دتو  تانجے  ڈينگی  پهيلان  آلا  مچهراں  نانہہ  روکيو  جاسکے۔پروگرام   

غا     مانہہ  ڈاکٹراں ،  نيم  طبی  عملہ ،  اسپتال حُکام  تے  گورنمنٹ  اے۔اين۔ايم۔ٹی،  سکول 
طلبہ  نے  اس  سرگرمی  مانہہ  حصو  ليو  تے  عوام  تيں  اجتماعی  کوششاں  غی  اپيل   

کی۔  پروگرام  غا  اختتام  ور  عوامی   صحت  غی  ذمہ  داری ،  گرمی تے  برسات  غا   
موسم  مانہہ  ضلع  مانہہ  ڈينگی  غا  پهيلاؤ  نانہہ  روکهن  واسطے  مکمل  تياری  غو   

مضبوط  پيغام  دتو  گيو۔آکاشوانی  غا  خبراں  آلا  شعوبہ  سنگ  گل  کرتا  واں  راجا  سُکه   
ديو  سنگه  ضلع  اسپتال  پونچه  غا  سُپر  ٹنڈنٹ    ڈاکٹر  شفيق  چوہان  نے  اس  طرح   

 کہيو۔۔۔۔۔۔۔۔۔۔۔۔۔ 
******************** 

BEEKEEPING  REASI 
رياسی  ضلع  مانہہ  شہد  غی  مکهی  پالن  غو  کم  کساناں  مانہہ  مقبول  ہو  رہيو  ہے۔   

حکومت  غی  خود  روز  گار  تے  پائيدار  زراعت  تيں متعلق  سکيماں  غے  تحت  کساناں  
فی  صد  توڑی  سبسڈی  دتی  جارئی  ہے۔  ضلع  انچارج   ايپی    80نانہہ  اس  کم  واسطے 



شہد  غی  مکهی  پالن  گا  يونٹ   31کلچر  شيو  پرشوتم  جيوتی  نے  دسيو  کہ  ہنُ  توڑی  
قائم  کيا  جا  چُکا  ہيں ۔    جنہاں  نانہہ  مالی  مدد ،  تربيت  تے  جديد  آلات  فراہم  کيا  گيا   
ل   ہيں۔  فائده  چان  آلاں  کساناں  نے  اس  پہل  نانہہ  آمدنی  گو  ايک  بہتر  تے  مستق 

ذريعو  قرار  دتو  ہے۔  سازگار  موسم  تے  شہد  غی  بدهتی  وی  منگ  غی  وجہ  تيں  يوه  
کاروبار  منافع  بخش  ثابت  ہو  رہيو  ہے۔  حُکام  غی  جانب  تيں، تے   سائنسی  طريقہ    

تيں ، شہد  تيار  کرن  تے  ديہی  لوکاں  غی  روزی  روٹی  مضبوط  بنان  واسطے  بيداری   
   تے  تربيتی  پروگرام  وی   چلايا  جارہيا  ہيں ۔  اس  بارے  مزيد

جانکاری  ديتا  واں  ضلع  انچارج  ايپی  کلچر  شيو  پرشوتم  جوتی نے  اس  طرح   
 کہيو۔۔۔۔۔۔۔۔۔۔۔۔۔۔ 

******************* 
 
 


